
Léigh seo go cúramach:

1. Ná hoscail an leabhrán seo go n-iarrtar ort.

2. Is teist ilrogha é seo.

3. Thig leat obair gharbh a dhéanamh ar an leathanach breise.

4. Scríobh d’fhreagraí ar an leathanach freagraí, ná scríobh na freagraí ar an teist seo.

5. Marcáil d’fhreagra sa cholún a bhfuil an uimhir chéanna aige is atá sa cheist teiste trí líne dhubh a tharraingt tríd an litir.

6. Má dhéanann tú meancóg, scrios amach é go hiomlán agus cuir d’fhreagra nua isteach.  Ná marcáil ach freagra amháin do gach ceist.

7. Bí cinnte go gcoinníonn tú d’áit ar an leathanach freagraí.

8. Oibrigh chomh cúramach agus chomh gasta agus is féidir leat.  Muna dtig leat ceist a dhéanamh, ná cuir d’am amú léi ach gabh ar aghaidh chuig an chéad cheist eile.  Muna bhfuil tú cinnte den fhreagra, roghnaigh an freagra a shíleann tú atá ceart.

9. Tá 65 ceist sa teist agus tá 50 bomaite agat leis an teist a dhéanamh.   

Tá roinnt scéalta sa leabhrán seo. Tá sleachta as cineálacha éagsúla leabhar ann. Tá súil againn go mbeidh siad suimiúil agus sultmhar agat. Beidh ceisteanna ann ar na sleachta iad féin agus ar úsáid leabhar go ginearálta.

Agus tú ag obair tríd an leabhrán seo, bain úsáid as ‘Gluais’ agus ‘Clár’ nuair is mian leat.

Léigh an sliocht thíos, ansin freagair na ceisteanna ar na leathanaigh a thagann ina dhiaidh sin. Má tá focail ar bith ann nach dtuigeann tú, b’fhéidir go bhfuil siad sa Ghluais ar leathanach 14.


Freagair na ceisteanna thíos. (Amharc siar ar an sliocht más gá.) Ba chóir duit an freagra is fearr a roghnú gach uair agus an litir cheart a mharcáil ar do leathanach freagraí.

1. Cé hé Tarlach Ó Muirí?

A. fear an tí
B. príomhoide na scoile
C. reiteoir an chluiche 
D. stiúrthóir an scannáin
E. ceannaire TnaG
2. Cé a thabharfaidh cuairt ar an scoil Dé Máirt?

A. Tarlach Ó Muirí
B. Cathal Goan
C. Rónán Mac Aodh Bhuí
D. Hiúdaí
E. Altan

3. Cá mbeidh an dráma ar siúl?

A. halla na scoile 
B. amharclann
C. seomra ranga
D. seomra teilifíse
E. clós na scoile
4. Cá mbeidh na daltaí ag dul ar turas scoile?

A. Tí Conchúir
B. Tí Ailill
C. Tí Mhéabha
D. Tí Fheardia
E. Tí Chulainn
5. Cé acu abairt thíos atá fíor?

A. Ní bheidh díolachán earraí ar siúl.
B. Beidh Tráth na gCeist ann san amharclann.
C. Beidh Hiúdaí ó TnaG ina fhear tí ag an cheolchoirm.
D. Beidh an cluiche ann in éadan Scoil Eoin.
E. Beidh Bréag ag seinm ag an cheolchoirm.
6. Cad é an t-ainm atá ar an dráma?

A. Lá Fhéile Mhíchil
B. Oíche Amháin i Mí na Samhna
C. Is Mise Ruairí
D. Tír na nÓg
E. An Táin
7. Tá an focal ‘le’ in úsáid sa sliocht seo mar:

A. ainmfhocal
B. aidiacht
C. briathar
D. réamhfhocal
E. cónasc
8. Cén duais a gheobhaidh na buaiteoirí Thráth na gCeist?

A. £10

B. £20

C. £30

D. £40

E. £50
9. Cá fhad a mhaireann seachtain na Gaeilge?

A. 7 lá

B. 6 lá

C. 5 lá

D. 4 lá

E. 3 lá
10.  Cá mhéad atá le híoc le dul chuig an cheolchoirm?
A. £5

B. £10

C. £15

D. £20

E. £30 


Scríobh duine míchúramach an sliocht thíos. Caithfidh tusa na meancóga a aimsiú. Ar chuid de na línte tá meancóg amháin. Ar línte eile níl meancóg ar bith ann. Aimsigh an grúpa focal a bhfuil an mheancóg ann agus marcáil an litir cheart ar do leathanach freagraí. Mura bhfuil meancóg ar bith ann, marcáil N.

Ar dtús, cuardaigh meancóga litrithe.


Madadh Iontach

11. Alsáiseach a bhí i Spook agus bá le muintir Rowe é, a bhí ina gcónaí i gCalifornia.  


12. Fuar an t-Uasal Rowe post nua in Alaska agus bhí ar an teaghlach aistriú ann.  


13. Chuaigh siad ann ar long sa gheimhreadh.  Ithe amháin, nuair a bhí an long míle 


14. amháin amach ó chósta Alaska, thit Spook isteach san fharraige.  Rí muintir 


15. Rowe chuig an chaptaen láithreach, ach ní ró sé sásta an long a stopadh.  Nuair 


16. a chuigh muintir Rowe i dtír bhí brón mór orthu i dtaobh a bpeata, ach níor 


17. chreid siad go raibh sé marú.  Chuir siad fógraí sna nuachtáin go léir ach níor 


18. tháinig siad ar Spook.  Bhí siad in Alaska le dhá mhí nuair a chuaigh an t-Uasal 


19. Rowe ar ais thig a sheanteach.  Cé a bhí ann roimhe ach a mhadadh, Spook!  Bhí 


20. drochbhail ar an mhadradh bocht, ní raibh ann ach an craiceann agus na cnámha.



Anois, cuardaigh meancóga poncaíochta.

Cuairt ar an Ospidéal

21. Chuaigh daidí mamaí agus Úna go dtí an t-ospidéal.  Nuair a chuaigh siad isteach 


22. san halla mór, chuir daidí ceist ar an doirseoir cad é an barda ina raibh liam.  “Tá 


23. sé i mbarda Naomh Íde,” arsa an doirseoir.  “suas an staighre agus an chéad 


24. chasadh ar dheis.”  Dimigh an triúr acu in airde an staighre.  Barda beag ba ea 


25. barda Naomh Íde.  Ní raibh ach ceithre leaba ann.  Chonaic siad Liam ar leaba 


26. bheag sa chúinne, bhí sé ina shuí agus é ag léamh  Bhí áthas mór air mamaí, daidí 


27. agus Úna a fheiceáil.  “Tá cuma mhaith ort, a Liam” arsa daidí.  “Is mé atá go 


28. maith,” arsa Liam “ach amháin go bhfuil mo ghlúin beagainín nimhneach.”


Léigh an sliocht thíos, ansin freagair na ceisteanna ar na leathanaigh a thagann ina dhiaidh sin. Má tá focail ar bith ann nach dtuigeann tú, b’fhéidir go bhfuil siad sa Ghluais ar leathanach 14.


Freagair na ceisteanna thíos. (Amharc ar an sliocht arís más gá.)

Ba chóir duit an freagra is fearr a roghnú agus an litir a mharcáil ar do leathanach freagraí.

29. Cá bhfuil an bád anois?

A. ar an fharraige
B. sa chuan
C. ar an trá
D. ar thrálaer
E. san Fhrainc
30. Cén tír as ar tháinig an bád?

A. Éire
B. Sasana
C. Albain
D. an Ghearmáin
E. an Fhrainc

31. Cad é an t-ainm a thugann Eddie ar an bhád?

A. Enya
B. Clannad
C. Cara na Mara
D. Creatlach
E. Bád Eddie
32. Cén cineál ainmhí é an scadán?

A. éan
B. iasc
C. mamach
D. reiptíl
E. amfaibiach
33. Cé acu abairt thíos atá fíor?

A. Ní thugann duine ar bith cuairt ar an bhád.
B. Ní thugann ach seandaoine cuairt ar an bhád.
C. Ní thugann ach daoine óga cuairt ar an bhád.
D. Ní thugann ach Eddie cuairt ar an bhád.
E. Tugann cuid mhór daoine cuairt ar an bhád.
34. Cén míniú is fearr ar ‘is mé i mo ghlóir”?

A. Nuair a bhí mé óg sláintiúil
B. Níl fágtha díom ach na cnámha.
C. Tá mo chorp lán de phianta.
D. Nuair a bhí mé ábalta labhairt.

E. Nuair a thagann daoine ar cuairt chugam.
35. Cén chiall atá leis an fhocal ‘tréigthe’?

A. le cuid mhór daoine ann
B. leis an uisce ag lapadáil thart air
C. faoi sholas na gréine
D. fágtha leis féin
E. ar an imeall
36. Cén chiall atá leis an fhocal ‘creatlach’?

A. céadfaí
B. géaga
C. gruaig
D. feoil
E. cnámha
37. Cén chiall atá leis na focail ‘go deo’?

A. go rialta
B. riamh arís
C. i gcónaí
D. go minic
E. in annamh


38. Tá an focal ‘amharc’ in úsáid sa dán seo mar:

A. ainmfhocal
B. aidiacht
C. briathar
D. réamhfhocal
E. cónasc

39. Tá an focal ‘fuar’ in úsáid sa dán seo mar:

A. ainmfhocal
B. aidiacht
C. briathar
D. réamhfhocal
E. cónasc

40. Tá an focal ‘gan’ in úsáid sa dán seo mar:

A. ainmfhocal
B. aidiacht
C. briathar
D. réamhfhocal
E. cónasc

41. Tá an focal ‘ach’ in úsáid sa dán seo mar:

A. ainmfhocal
B. aidiacht
C. briathar
D. réamhfhocal
E. cónasc

42. Tá an focal ‘bád’ in úsáid sa dán seo mar:

A. ainmfhocal
B. aidiacht
C. briathar
D. réamhfhocal
E. cónasc


Léigh an sliocht thíos, ansin freagair na ceisteanna ar na leathanaigh a thagann ina dhiaidh. Má tá focail ar bith ann nach dtuigeann tú, b’fhéidir go bhfuil siad sa Ghluais ar leathanach 14.

Boyzone

1.
Am dinnéir a bhí ann agus bhí Sinéad agus Méabh ina suí sa seomra ranga.  Thóg Méabh amach buidéal oráiste a raibh lipéad gorm air.


“Amharc air seo,” ar sise.  “Is féidir dhá thicéad a bhaint le dul chuig Ceolchoirm de chuid Boyzone i mBaile Átha Cliath!”

5.

“Cad é atá le déanamh?” arsa Sinéad.  Léigh Méabh amach os ard.


“Críochnaigh an abairt ‘Boyzone is fearr…’ gan níos mó ná deich bhfocal a úsáid agus cuir chuig an seoladh thíos é mar aon le fiche lipéad ó na buidéil speisialta seo roimh 4 Aibreán.”

10.
Chruinnigh siad lipéid ina dhiaidh sin agus d’inis siad dá gcara Liam cad é a bhí siad a dhéanamh.


“Agus cén deireadh a chuir sibh leis an abairt?” arsa Liam.


“Boyzone is fearr…tá siad thar barr!” a bhéic an bheirt acu as béal a chéile.  Thosaigh Liam a gháire.

15.

“Bainfidh sibh leis sin cinnte,” arsa Liam.  “Beidh mise ag dul go hOifig an Phoist tráthnóna agus cuirfidh mé an t-iarratas sa phost daoibh.”  

Nuair a d’imigh na cailíní d’oscail Liam an litir agus stróic sé an páipéar.

20.

“Anois beidh spórt agam,” ar seisean agus scríobh sé abairt eile.

Deich lá ina dhiaidh sin tháinig litir chuig Méabh.  Rith sí ar cosa in airde chuig teach Shinéad.  D’oscail sí an litir ansin agus seo an rud a bhí scríofa intí:


‘Is oth liom a rá nár éirigh leat an t-am seo ach ní thiocfaidh le 

25.
Boyzone an freagra sin a úsáid.  B’fhearr duit é a sheoladh chuig Daniel O’Donnell!’

Bhí iontas an domhain ar na cailíní go dtí go bhfaca siad cad é bhí scríofa ag Liam: ‘Boyzone is fearr…nuair a bhíonn an t-amhrán gearr!’  

Freagair na ceisteanna thíos. (Amharc siar ar an sliocht más gá.) Ba chóir duit an freagra is fearr a roghnú gach uair agus an litir cheart a mharcáil ar do leathanach freagraí.

43. Cá raibh an cheolchoirm le bheith?

A. Béal Feirste
B. Béal an Átha
C. Baile Átha Cliath
D. Béal na Bláth
E. Béal Mór

44. Cá mhéad lipéad a bhí de dhíth ar na cailíní?

A. 10
B. 20
C. 30
D. 40
E. 50
45. Cad chuige nár bhain siad an comórtas?

A. Níor chuir siad an litir ar shiúl in am.
B. Ní raibh go leor lipéad acu.
C. Níor litrigh siad na focail i gceart.
D. Chuir Liam abairt dhifriúil síos.
E. Bhí an comórtas ar ceal.
46. Cé acu abairt thíos atá fíor?

A. D’imir Liam cleas ar na cailíní.
B. D’oscail Méabh an litir ina teach féin.
C. Daniel O’Donnell a chuir litir chucu.
D. Bhain Liam an comórtas.
E. Chuaigh na cailíní chuig an chomórtas cibé.
47. Cén míniú is fearr ar ‘as béal a chéile’?

A. Bhí siad ag scairteadh ar a  chéile.
B. Bhí siad ag caint ag an am céanna.
C. Bhí siad cóngarach dá chéile.
D. Bhí siad ag ithe nuair a bhí siad ag caint.
E. Bhí siad ag cogarnach.
48. Cén míniú is fearr ar ‘rith sí ar cosa in airde’?

A. rith sí go tairiseach
B. rith sí go mall
C. rith sí go ar nós na gaoithe
D. scipeáil sí 
E. shiúil sí ar nós cuma liom
49. Cá raibh na cailíní ag tús an scéil?

A. sa bhaile
B. ar scoil
C. sa pháirc
D. sa Chlub Óige
E. sa tsráid
50. Cad é an t-uasmhéid focal a bhí ceadaithe sa chomórtas?

A. 10
B. 20
C. 30
D. 40
E. 50

51. Cá fhad a bhí le fanacht ag na cailíní sula bhfuair siad freagra ar ais?

A. seachtain
B. deich lá
C. coicís
D. mí 
E. bliain
52. Cén chiall atá leis an fhocal ‘gearr’? (líne 28)

A. fada
B. gairid
C. deas
D. callánach
E. ciúin
53. Cad é an príomheolas atá le léamh sa dara paragraf?

A. faoi na difríochtaí idir Daniel O’Donnell agus Boyzone
B. faoi iarratais na gcailíní sa chomórtas
C. faoi am lóin na gcailíní ar scoil
D. faoi chomórtas Boyzone
E. faoin chleas a d’imir Liam ar na cailíní
54. Cad é an príomheolas atá le léamh sa tríú paragraf?

A. faoi na difríochtaí idir Daniel O’Donnell agus Boyzone
B. faoi iarratais na gcailíní sa chomórtas
C. faoi am lóin na gcailíní ar scoil
D. faoi chomórtas Boyzone
E. faoin chleas a d’imir Liam ar na cailíní
55. Cad é an príomheolas atá le léamh sa cheathrú paragraf?

A. faoi na difríochtaí idir Daniel O’Donnell agus Boyzone
B. faoi iarratais na gcailíní sa chomórtas
C. faoi am lóin na gcailíní ar scoil
D. faoi chomórtas Boyzone
E. faoin chleas a d’imir Liam ar na cailíní

Ceisteanna Ginearálta

Leis na ceisteanna seo a fhreagairt, caithfidh tú smaoineamh ar na sleachta atá léite agat.  Amharc siar, más mian leat, agus amharc ar an Innéacs agus ar an Ghluais ar leathanach 14.

56. Cén áit a léifeá an chéad sliocht ‘Seachtain na Gaeilge’?

A. clár fógraí dochtúra
B. clár fógraí scoile
C. clár fógraí pictiúrlainne
D. clár fógraí club óige
57. Cá mhéad véarsa atá sa dán ‘Bád Eddie’?

A. 1
B. 2
C. 3
D. 4
58. Cá háit a léifeá an tríú sliocht ‘Boyzone’?

A. iris spóirt
B. iris ghrinn
C. iris iascaireachta
D. iris dornálaíochta
59. Cá mhéad príomh-charachtar atá luaite sa tríú sliocht ‘Boyzone’?

A. 1
B. 2
C. 3
D. 4
60. Cad é an rud é ‘véarsa’?

A. cuid de scéal
B. cuid de dhán
C. cuid de phíosa neamhfhicsin
D. míniúchán foclóra
61. Cad é an t-ainm atá air nuair a dhéanann dhá fhocal an fhuaim chéanna?

A. uaim
B. rím
C. meafar
D. rithim


62. Cad é an t-ainm atá ann ar  dhuine a scríobhann dán?

A. scríbhneoir
B. údar
C. dán
D. file

63. Cén dóigh a bhfuil an t-eolas san ‘innéacs’ eagraithe?

A. ord uimhreach
B. ord ardaitheach
C. ord islitheach
D. ord aibítreach

64. Cad é an t-ainm atá ar phíosa scríbhneoireachta i nuachtán?

A. scéal
B. dán
C. caibidil
D. alt
65. Cad é an difear idir ficsean agus neamhfhicsean?

A. déanann ficsean rím agus ní dhéanann neamhfhicsean rím
B. déanann neamhfhicsean rím agus ní dhéanann ficsean rím
C. tá ficsean fíor agus tá neamhfhicsean bréagach
D. tá ficsean bréagach agus tá neamhfhicsean fíor
Gluais

poitín


deoch alcólach atá in éadan an dlí

alsáiseach

cineál madaidh a thagann ón Ghearmáin

doirseoir
duine a fhanann ag an doras a insíonn do dhaoine cá bhfuil na háiteanna difriúla i bhfoirgneamh

banríon na dtonn
iontach maith ag seoladh

lipéad
píosa páipéir nó cairtchláir a thugann eolas

Innéacs

Alaska, 4

Boyzone, 9

Clannad, 6

Gaeilge, 2
otharlann, 5

Gabh ar aghaidh chuig an chéad leathanach eile





Gabh ar aghaidh chuig an chéad leathanach eile





Scoil Mhuire – Seachtain na Gaeilge





AN LUAN		9.00		Fáilte i halla na scoile


			9.15-10.00	Caint ón phríomhoide, Tarlach Ó Muirí


			10.00-11.00	Ranganna damhsaí Gaelacha


13.00-14.00	Cluiche peile – Scoil Mhuire v Scoil Phádraig





AN MHÁIRT	9.00-10.00	Cathal Goan, Ceannaire Theilifís na 


Gaeilge ar cuairt ar an scoil


			10.00-11.00	Dráma ‘Tír na nÓg’ san amharclann


			12.00-14.00	Céilí Mór i halla na scoile





AN CHÉADAOIN	10.00		Turas scoile go Tí Chulainn


			19.00-21.00	Céilí Mór i halla na scoile


					Fear an Tí, Rónán Mac Aodh Bhuí





AN DÉARDAOIN	9.00-11.00	Díolachán Earraí i halla na scoile


			11.00-14.00	Tráth na gCeist Boird sa leabharlann


					Duais do na buaiteoirí: £30





AN AOINE		9.00-10.00	Comórtas Amhránaíochta san amharclann


			11.00-12.00	Scannán ‘Poitín’ san amharclann


			13.00-15.00	Ceolchoirm speisialta le ‘Altan’


					Fear an Tí, Hiúdaí ó TnaG


Cead isteach £5

Gabh ar aghaidh chuig an chéad leathanach eile

BÁD EDDIE





Amharc anois mé tréigthe ar an trá


Gan fágtha ach creatlach san áit a mbíodh cláir.


Ón Fhrainc anall a thug Eddie mé


Mar ainm bhaist orm “Cara na Mara”.





Is iomaí sin oíche, fuar is fliuch


A chaith mé sa tóir ar bhradán is scadán.


Garbh nó ciúin, níor mhiste liom


Is mé i mo ghlóir ar bharr na dtonn.





Sa samhradh tagann na céadta orm ar cuairt


Óg is aosta, iad go léir faoi mo dhraíocht;


Enya, Clannad is fiú Daniel O’Donnell


Tharraing a bpictiúr is iad le mo thaobh.





Anois tá mé aosta is mo chorp ina chreatlach


Ní fada mo chuid ama anseo i mo luí.


Is cinnte nach mbeidh arís go deo


Bád Eddie mar bhanríon na ndtonn.

GAEILGE:  TEIST 11  – LEATHANACH FREAGRAÍ

seo  ‹    ›  











	Teist	‹ 1A ›		‹ 1B ›





ÚSÁID MÚINTEORA AMHÁIN








Aois an dalta ag am na teiste                             bliain                    mí








Scór Caighdeánaithe

Banda Muiníne





go

Túslitreacha an mharcálaí/na marcálaithe

GAEILGE:  TEIST 11 – LEATHANACH FREAGRAÍ





Marcáil na boscaí mar seo ‹      ›, ní mar seo ‹      ›.Scrios na meancóga go lánchúramach.

Ceisteanna Ginearálta

